
MAKLUMBALAS ADUAN AKHBAR BERITA HARIAN BERTAJUK “BIAR 
SUAMI KENA HUKUMAN” BERTARIKH 08 JUN 2014, SELASA – M.S: 10 

(NASIONAL) 
 
Dengan segala hormatnya, saya diarah merujuk kepada aduan mengenai perkara 

di atas. 
 

2. Jabatan Pendaftaran Negara (JPN) ingin menjelaskan isu berkaitan Puan 
Siti Habibah dan suaminya Abd. Ghani Sapuan yang mempunyai 10 orang anak 
dan 9 daripadanya tidak memiliki dokumen sijil kelahiran. 

  
3. Untuk makluman pegawai JPN Klang telah membuat lawatan ke kediaman 
keluarga tersebut di Rantau Panjang, Klang, Selangor dan mendapati 9 orang 

anaknya yang berumur di antara 4 hingga 16 tahun tidak didaftarkan kelahiran 
mereka. Berdasarkan keterangan Puan Siti Habibah ini disebabkan beliau 

menghadapi masalah berhubung sijil nikah Thailand yang tiada pengesahan dari 
Jabatan Agama Islam. Selain daripada itu, kedaifan keluarga beliau dan sentiasa 
berpindah randah juga antara sebab kelahiran anak – anaknya yang berlaku di 

hospital dalam negeri Selangor, Melaka dan Johor tidak didaftarkan. 
 

4. Pihak JPN telah membuat semakan dokumen kelahiran anak – anak beliau 
dan Puan Habibah juga telah diberikan penerangan berhubung prosidur 
permohonan Pendaftaran Lewat Kelahiran. Jabatan juga akan membantu beliau 

mendapatkan borang – borang asal (JPN.LM01) dan dokumen pengesahan 
kelahiran dari hospital yang berkaitan. 
 

 
 

 



5. Jabatan ini bersedia memproses permohonan Pendaftaran Lewat Kelahiran 
keluarga ini setelah semua dokumen dilengkapkan. Kerjasama dari Puan Siti 

Habibah amat diperlukan bagi menguruskan permohonan Pendaftaran Lewat 
Kelahiran untuk membolehkan permohonan Pendaftaran Lewat Kelahiran mereka 

diproses dan seterusnya dikeluarkan Sijil Kelahiran Lewat sebagaimana yang 
diperuntukan undang – undang sedia ada.  
 

Sekian, terima kasih. 
 
 

“BERKHIDMAT UNTUK NEGARA” 
 

Saya yang menurut perintah.  

